
DYSGWR NEWYDD!

Llongyfarchiadau i Ron Unsworth, tm o
gymerìadau 'r opera sebon "Pobl y Cwm " ar
ei ymdrechion i ddysgn 'r Gymraeg. Efallai y
gallai CYD for o gymorth wrth iddo geisio
ymdoddi i'r gymdeithas Gymraeg yng
Nghwmderi! Pob ìwc i ti, Ron.

Ond sut mae pobl sy'n gwylio 'Pobl y Cwm'
yn teimlo am gael dysgwr ar y rhaglen. Aeth
CYD allan i holi pobl y
"Ardderchog - grêt" meddai Ann Jones
"Syniad da" meddai Kay Haulon. "'Rôn i'n
mwynhau 'Pobl y Chyflfs' hefyd".
'Roedd David Lauder yn poeni bod pobl yn
mynd i feddwl bod pob dysgwr fel Ron
Unsworth, ond meddai...

"Mae cael Cymry i siarad yn araf gyda
dysgwr yn y Deri Arms yn gallu bod o help;
help i Gymry siarad yn araf a help i ddysgwyr
ddeall a dechrau dilyn 'Pobl y Cwm'".
"Mae dysgwyr ym mhob pentref yng
Nghymru," meddai Rachel Tombs "felly i fod
yn realistig mae eisiau o leiaf un yn 'Pobl y
Cwm'".
Ac mae gan Jennifer Taylor, sy'n dysgu
Cymraeg, air o rybudd (warning) i Ron:
"Ar ôl dechrau siarad Saesneg efo pobl mae'n
anodd i newid i siarad Cymraeg. Mae llawer o
Gymry yn dal i siarad Saesneg efo fi.
Gobeithio na fydd Ron yn cael yr un broblem".

Y cwestiwn fawr, wrth gwrs, ydy pryd mae
cangen CYD yn mynd i ddechrau yng
Nghwmderi? Ydy Ron yn gwybod am ein
penwythnosau a gwyliau eto? Daliwch i wylio
- a phob lwc i Ron.

Beth yw eich barn chi am ymdrech Ron?
Sgwennwch atom ni i ddweud!



CYD

Llywydd Anrhydeddus:
Yr Athro Bobi Jones

Cadeirydd: Shirley Williams
Is-gadeirydd: Neil Baker

Ysgrifennydd: Lona Davies
Trysorydd: Arthur Burt

Cadeirydd y Pwyllgor Cyllid: Emrys Wynn Jones

Cyfarwyddydd:
Ellen ap Gwynn, Yr Hen Goleg

Heol y Brenin, Aberystwyth, Dyfed SY23 2AX
Ffôn: 0970 622143; Ffacs: 0970 611446

Noddir CYD gan Fwrdd yr Iaith Gymraeg

Mae CYD yn elusen gofrestredig (rhif 518371)

Golygydd Cadwyn CYD
Fran Disbury, Noddfa

Terrace Row, Tre-Taliesin
Machynlleth, Powys SY20 8JL

Ffôn: 0970 832214

Mae Cadwyn CYD yn ymddangos pedair gwaith y
flwyddyn.

Dyddiadau cyhoeddi:
15Mawrth 15 Mehefin 15 Medi 5 Rhagfyr

Dyddiad cau ar gyfer erthyglau, newyddion ac ati:
3 wythnos cyn cyhoeddi.

Dyddiad cau ar gyfer hysbysebion (copi barod
i'r camera): bythefnos cyn cyhoeddi.

Mae'n bosibl i rai sefydliadau/grwpiau addysg
baratoi rhifyn o Cadwyn CYD.

Cysylltwch â'r swyddfa.

Penwythnos ar y CYD

Blodau Gwylltion
yng nghwmni Wil Jones Croesor

yn Nant Gwrtheyrn
Mai 12-14,1995

Cost: £75 (£70 i aelodau) yn cynnwys llety a b\vyd.
£70 (£65 i aelodau) i fyfyrwyr llawn amser a'r di-

waith.

CYDYNCYDIO
Llyfr o hanesion difyr arn y ddeng

rnfynedd cyntaf

Golygydd: BobiJones £3,50

GAIR OfR GADAIR
Blwyddyn newydd dda i ddarllenwyr CADWYN ac i
holl aelodau CYD!

Dw i'n gobeithio bydd pob aelod o CYD eleni yn
gwneud adduned blwyddyn newydd - yn wir, nid yr
aelodau yn unig ond pawb sy'n cefnogi CYD hefyd.

A dyma'r addunedau •

1. I berswadio o lciaf un person arall i ddod yn
aelod o CYD

2. I siarad am CYD gyda phobl newydd fel y bydd
mwy o bobl yn dod i wybod am CYD

3. I ysgrifennu i'r Wasg yngl n â gweithgareddau
CYD yn lleol (neu yn Genedlaethol)

4. I gysylltu â mi yr eiliad dach chi'n clywed eich
bod wedi ennill y loteri er mwyn cael cyngor
yngl n â'r pres!

Gobeithio na fydd yr un aelod yn methu cadw
addunedau 1995!

Shirley Williams

00 00

CHWYLBRO

Beth yw:

CHWYLBRO?

* Noson ddifyr i gymdeithas neu glwb.

* Trafodaeth hwyliog ar ddyfodol pentref dychmygol
"Llanaber".

* Addas i grwpiau o 12 i 50, o bob oed.

* Fersiwn arbennig i ddysgwyr 'nawr ar gael.

Trefnwch chi'r ganolfan a'r gynulleidfa acfe wnawn
ni bopeth arall - am ddimi

Am wybodaeth cysylltwch â:

Menter a Busnes, Parc Gwyddoniaeth,
Aberystwyth, Dyfed SY23 3AH



Gwaith Warden
(Parc Cenedlaethol Bannau Brycheiniog)

Sarah Williams oedd Dysgwraig y Flwyddyn yn
Eisteddfod Nedd a'r Cyffìniau 1994. Mae Sarah yn
aelod brwd o CYD ac wedi arwain penwythnos ym
Mannau Brycheiniog a llawer o deithiau cerdded
eraill. Warden ym Mharc Cenedlaethol Bannau
Brycheiniog yw Sarah a dyma ychydig o hanes e/
gwaith.

Yn aml iawn bydd rhywun yn gofyn i fi "Beth yn
union wyt ti'n gwneud?" Mae'r cwestiwn yma'n anodd
i'w ateb mewn ffordd gryno oherwydd natur y gwaith.
Mae gwaith Warden y Parc yn amrywio o Barc i Barc
ac o ardal i ardal. Yn y Bannau, 'rydym ni'n ceisio
rhoi gwasanaelh i'r bobl leol a'r ymwelwyr gan
ystyried pwysigrwydd pob un ardal unigol o ran
harddwch a bywyd gwyllt ar yr un pryd.
Mae pob dydd yn wahanol, fclly dyma rai engreifíìtiau
nodweddiadol o'r gwaith y bydda i'n gwneud i roi blâs
ichi.
Unwaith yr wythnos, mae pob warden yn treulio
diwrnod yn y Pencadlys yn Aberhonddu. Mae'r amser
yma'n rhoi cyfle i'r wardeniaid fynychu c>farfodydd,
gweld aelodau eraill o'r staff, ysgrifennu llythyron,
gwneud galwadau ffon ac yn y blaen. 'Rydw i'n mynd
i'r swyddfa bob Dydd Llun, felly mae pawb yn gwybod
bod modd cael gafael arnaf i'r diwrnod hwnnw.
Mae nifer o gytundcbau rheolaeth rhwng y Parc
Cenedlaethol a pherchnogion tir sy'n sicrhau
gwarchodaeth y tir yma. Ar hyn o bryd, mae'r
gweithwyr stâd yn teneuo coed mewn coedwig yn ymyl
Myddfai. Felly, fe fydda i'n ymweld â'r safle o leiaf
tair gwaith yr wythnos i weld bod pob dim yn iawn.
Mae'r Parc Cenedlaethol yn anelu at agor pob llwybr
cyhoeddus sydd y tu fewn i'r Parc erbyn blwyddyn
nesaf. Mae hyn yn golygu llawer iawn o waith trafod
â'r ffermwyr a gwaith cerdded i weld pa waith sydd
eisiau cael ei wneud. Fydda i'n cyflogi rhywun o'r
gymuned leol yn aml iawn i wneud y gwaith. Fel
arfer, mae'n nhw'n nabod yr ardal a'r bobl leol fel cefn
eu llaw.
Mae gwaith cyswllt yn hollbwysig, y nôd yw ymweld
â'r ysgolion yn yr ardal yn gyson a rhoi sgyrsiau i
gymdeithasau lleol.
'Sbwriel yw un o fy nghas-bethau i, yn enwedig
'sbwriel sydd wedi cael ei ddadlwytho'n fwriadol. Mae
cryn dipyn o amser y wardeniaid yn mynd i glirio'r
fath lanast. Mae'n waith di-ddiwedd yn anffodus ond
rhywbeth sy'n hanfodol i warchod harddwch yr
ardalocdd yma.
Crynodeb yw hwn bid siwr; byddai'n amhosib disgrifio
pob elfen o waith Warden y Parc oherwydd ei natur
eang ond gobeithio bod hwn wedi agor cil y drws ar
ein gweithgareddau.

Sarah Williams
Warden y Parc (Ardal y Mynydd Du a'r cyffiniau)

DANYWENALLT

Pan mae'r cof yn pallu mae'n dda cael lluniau i'ch
atgoíîa on'd yw hi? Dyma fi nawr yn edrych trwy'r
lluniau a dynnais ar benwythnos CYD yng Nghanolfan
Danywenallt, Tal-y-bont ar Wysg. Daeth 20 ohonon
ni ynghyd mewn canolfan yng nghanol prydferthwch
Cymru; ystafelloedd cyfforddus cynnes, cawodydd
poeth, bwyd da, llawer o hwyl a'r profiad o
GYDlwytho'r peiriant golchi llestri - Pwy olchodd y
llestri neithiwr, ysgwn i?
Yr oedden ni'n ffodus iawn i gael ein harwain gan
Sarah Williams, un o wardeiniaid y Parc Cenedlaethol,
a oedd yn benderfynol o lenwi pob munud i ni. Dau
ddiwrnod bendigedig - cerdded ar hyd y gamlas neu o
gwmpas Castcll Cennen i'r rhai rmvyaf egniol, ymweld
â hen hen ffermdy ger tarddiad yr afon Llwchwr, cael
ein harwain gan beiriant caset sain (yn Gymraeg wrth
gwrs) o gwmpas Llys a Chastell Tre-t r ac oddi yna
ymlaen i Lyn Syfaddan lle gwelon ni lawer o adar d r.
Clywon ni am y gwaith a oedd yn mynd ymlaen yn y
Parc Cenedlaethol a chawson ni gwis diddorol ar hen
oíîer ffermio a bywyd gwyllt yr ardal. Ac wrth gwrs ni
fyddai dim penwythnos yn gyflawn, i rai ohonon ni
beth bynnag, heb ymweliad â'r dafarn leol i gael clonc
dros lymaid. Wrth ymadacl yr oedd pawb yn gytun ein
bod wedi cael hoe fach ddifyr llawn o amrywiaeth a
chyfeillgarwch. Pryd mae penwythnos CYD nesaf,
tybed?

Jaci Taylor

GEIRFA
Parc Cenedlaethol
Bannau Brycheiniog
bywyd gwyllt
nodweddiadol
Pencadlys
Aberhonddu
cytundeb rheolaeth
gwarchodaeth
agor cil y drws

- National Park
- Brecon Beacons
- wiìd life
- typical
- Headquarters
- Brecon
- management contract
- conser\>ation
- to give an insight


